
Datë më: 16. 11. 2022

KTHIM PËRGJIGJE

Drejtuar: 	__________________

Referuar kërkesës suaj, datë 09.11.2022 me objekt “Kërkesë informacioni në lidhje me Hekurdhën Shqiptare sh.a”, e regjistruar në regjistrin e “Kërkesë/Ankesë/Përgjigje”, me nr 37, ju informojmë sipas pyetieve të parashtruarasi më poshtë:

· Cilat linja hekurudhore janë funksionale dhe cilat linja janë jashtë funksioni? (dikle përfshirë linjat për transportin e udhëtarëve dhe linjat për transportin e mallrave)

Janë në operim linja Gjorm (Laç) - Bajzë (Hani i Hotit kufi) dhe Durrës - Elbasan.
Këto linja hekurudhore janë për transportin e udhëtareve dhe të mallrave (duke përjashtuar segmentin Shkodër - Bajzë (Hani i Hotit Kufi), që është vetëm për mallra ndërkombëtare).
Nuk jane ne operim linjat Rrogozhinë - Fier, Vorë - Gjorm (Laç) dhe Elbasan - Pogradec.
Këto linja hekurudhore nuk janë në operim për shkak të gjëndjes teknike të tyre dhe mungesës së trafikut hekurudhor.
Në linjën Tiranë - Durrës po kryhen punimet e rehabilitimit të linjës hekurudhore.

· Sa është numri i trenave që janë në qarkullim?
Për transportin e mallrave HSH operon në bazë të kërkesave që vijnë prej klientëve aktualë.
Aktualisht ne transportin e udhëtarëve operon treni i udhëtarëve cdo ditë të shtunë dhe të dielë, me intenerar lëvizje Elbasan-Durrës-Elbasan.

· Sa është buxheti i drejtorisë për vitin 2022? (sipas zërave)
Bashkangjitur tabela e Buxhetit të Investimeve 2022.

· Sa punojës ka në total Drejtoria e Përgjithshme e Hekurudhave dhe si është shpërndrja e tyre në terren?

Aktualisht, në zbatim të Vendimit Nr. 4, Datë 27.05.2022 të Këshillit Mbikqyrës, Hekurudha Shqiptare ka 659 punonjës, të shpërndarë si më poshtë;

1. Njësia Qëndrore: 60 
2. Njesia Biznesit të Menaxhimi të Infrastrukturës: 349 
3. Njësia Biznesit të Mallit: 91
4. Njesia Biznesit të Udhëtarëve: 97 
5. Njesia Shëbimit të Mjeteve Lëvizëse: 62



· A ka atualisht vende të lira pune në drejtorinë tuaj dhe në cilat pozicione?
Vendet vakante janë pranë Njësisë Qëndrore, të cilat janë në Njësinë e Menaxhimit dhe Zbatimit të Projekteve si më poshtë;
· Menaxher i Zbatimit te Projektit Ndërtimor Vore-Hani I Hotit 	1 
· Specialist (Menaxher i Planit Social & Mjedisor)			1
· Specialist (Menaxher i Sigurisë dhe Shëndetit në punë) 		1
· Specialiste  Kontabiliteti						1
· Specialist inxhinier elektro-mekanik					1
· Shef Sektori								1
· Specialist Menaxhim Projektesh					1
· Specialiste Kontabiliteti						1

· Referuar 3 viteve të fundit, a keni një statistikë për numrin e personave që kanë zgjedhur të udhëtojnë me tren?
Gjatë 3 viteve te fundit kanë udhëtuar me tren:

· 2019			59.787 udhëtarë
· 2020			17.948 udhëtarë
· 2021			24.018 udhëtarë


· Kur janë bërë investimet e fundit në linjat hekurudhore?

Investimet në Hekurudhën Shqiptare janë programuar dhe zhvilluar cdo vit për zhvillimin e aktivitetit të shoqërisë me objekt për mirëmbajtjen e linjës hekurudhore dhe rritjen e disponibilitetit te mjeteve lëvizëse. Investime të cilat janë në zbatim në Hekurudhën Shqipatre janë;

1. “Rikonstruksion i reparteve dhe linjave hekurudhore të NJSHML” (Repartet e oficinës së Stacionit Hekurudhor Bajzë)
Ky investim po kryhet sepse linja hekurudhore Durrës – Tiranë është demoluar totalisht për shkak të zbatimit të projektit për rehabilitimin e linjës hekurudhore Durrës-Tiranë. Në këto kushte, mjetet hekurudhore nuk mund të transportohen për riparime në ofiçinat e bazës mekanike të Hekurudhës Shqiptare në Shkozet.
Ne këto kushte, mjetet hekurudhore (lokomotiva dhe vagona) të cilat janë në punë në linjën hekurudhore Gjorm-Han i Hotit në rast difektesh nuk kanë ku te riparohen pasi nuk ka asnjë repart mekanik në asnjë nga stacionet hekurudhore përvec stacionit të Bajzës.

2. Riparim Vepra Arti (Mbrojtja e urës hekurudhore te Rrogozhinës)
Realizimi i investimit per rehabilitimin/mbrojtjen e urës, do të bëjë të mundur rifillimin e trafikut hekurudhor te mallrave dhe të udhetarëve  në drejtimin Rrogozhinë – Fier – Vlorë, si dhe do te rrisë gjatesine e linjes hekurudhore ne operim.
Njëkohesisht, ky investim bën te mundur rritjen e sherbimit te transportit hekurudhor të udhetarëve dhe mallrave.


· Sa janë fitimet dhe humbjet e Hekurudhës Shqipatre sh.a gjatë 3 viteve të fundit? Ju lutem bashkëlidhur na dërgoni bilancet dhe na përcillni raportet vjetore të përpiluara nga ju gjatë 3 viteve të fundit?
Raportet vjetore janë të publikuara në Qëndrën Kombëtare të Biznesit dhe mund të jenë të aksesueshme nga çdokush që mund të jetë i interesuar.

·  A ka Hekurudha Shqiptare sh.a aq para sa të dalë me fitim si sh.a?
Kjo mund të evidentohet nga raportet vjetore, të cilat janë të publikuara në Qëndrën Kombëtare të Biznesit dhe mund të jenë të aksesueshme nga çdokush që mund të jetë i interesuar.
Autoriteti publik “Hekurudha Shqiptare” Sh.A, angazhohet në garantimin e të drejtës së informimit, si garanci kushetuese dhe në mbështetje të ligjit “Për të Drejtën e informimit”. Për më tepër, mund të aksesoni faqen tonë zyrtare, për çdo informacion që interesoheni. 
Mirëpresim ç’do kërkesë tjetër nga ana juaj!
Me konsideratë!

